
Islam mein shirk ko rokne ke liye na sirf khud shirk, balkay us ke tamam zarae se bhi mana kiya
gaya hai. Jese Allah Ta'ala ne zina ke gareeb jane se roka, isi tarah shirk ke zarae aur asbaab ko
bhi mamnoo garar diya gaya hai.

Ghulu (Had se Tajawuz)

Shirk ka aik bara zariya "ghulu" hai, yani kisi bhi shakhsiat, chahe wo saleheen, anbiya, auliya ya
ulema hon, unki azmat mein had se barh jana. Ghulu ka nateja unki ibadat tak ja pohanchta hai.
Qaum-e-Nuh ki misaal mein, nek logon ki wafat ke baad unki ibadat shuru ho gayi thi, jo shirk ki
ibtida thi.

Saleheen aur Anbiya mein Ghulu

Allah ke nek bandon, saleheen aur anbiya ki ta'’zeem mein ghulu karna shirk ka aik bara sabab
hai. Qaum-e-Nuh ki gumrahi bhi saleheen ki ta'zeem mein had se barh janay ki wajah se hui thi.
Quran mein bhi Allah ne Ahl-e-Kitab ko ghulu se mana kiya hai.

Qabar Parasti

Shirk ka aik aur zariya gabron mein ghulu karna hai. Nabi Kareem &8 ne qabron ko buland
karne, paka banane, aur un par chaadrein charhane se mana kiya. Qabron par ibadat karna aur
unhein masjid banana bhi shirk ka sabab banta hai. Hadees mein Nabi & ne farmaya ke jo
gabron ko masjid banate hain, unpar Allah ki la'nat hai.

Tasweer Saazi

Tasweerain banana, khusoosan anbiya aur auliya ki, shirk ka bara zariya hai. Nabi # ne tasveer
banane walon ke liye sakht wa'eed di hai ke gayamat ke din unse kaha jaye ga ke apni banayi
hui tasveer mein rooh dalo, aur wo aisa nahi kar sakenge. Ye amal shirk ke gareeb le jata hai.

Mushrikeen ki Mushabihat

Islam mein mushrikeen ke tor tareeqay ikhtiyar karne se mana kiya gaya hai kyun ke ye shirk ka
darwaza kholta hai. Unki aadatain, rasoomat aur ibadat ki naqal karne se dil mein unke liye
mohabbat aur mailan paida ho jata hai, jo imaan ki kamzoori ka sabab banta hai. Ise liye Quran
mein Allah Ta'ala ne mushrikeen ke raste se bachne ki takeed ki hai.

Shirk se bachne ke liye zaroori hai ke na sirf shirk ke bade gunah se door raha jaye, balkay us ke
zarae jese ghulu, gabar parasti, tasweer saazi aur mushrikeen ki mushabihat se bhi parheiz kiya
jaye. Ye igdamat tauheed ki hifazat aur imaan ki mazbooti ke liye ahem hain.

